
IL-MULE] GHADU JFITTEX

Gheziez,

Meta ged indur il-parroc¢¢i waqt il-Vizta Pastorali, qed nintebah li ghandna bosta zghazagh
tajbin. Smajt lil xi hadd jghid li bhalissa fid-djocesi ghandna fjuritura ta’ adolexxenti u
zghazagh li huma impenjati fattivitajiet parrokkjali. Dan huwa sinjal sabih hafna. Uhud
minnhom mhux biss itajru n-nar imma huma generuzi hafna ghax ghandhom qalbhom tad-
deheb. Naf li hafna minnhom qeghdin ifittxu: min xi twegiba ghall-mistogsijiet tqal tal-hajja
- inkluza dik tal-fidi -, min x’ser jaghmel b’hajtu u min ifittex is-siehba jew is-sieheb.

B’sens ta’ rispett kbir lejn dawn iz-zghazagh, illum nixtieq nghidilhom li mhux biss huma
geghdin ifittxu, imma hemm xi Hadd iehor li beda jfittixhom qabel ma bdew ifittixuh huma.
Dan huwa Gesu Kristu, li llum ukoll ghadu jsejjah liz-zghazagh ghall-hajja sacerdotali jew
ghall-hajja kkonsagrata, biex mieghu jaghmlu avventura ta’ mhabba.

Nixtieq fl-okkazjoni ta’ dan il-Jum Dinji ta’ Talb ghall-Vokazzjonijiet, li geghdin ni¢¢elebraw
fdan ir-raba’ Hadd tal-Ghid, nitkellem b’mod partikulari fuq is-sejha ghall-hajja sacerdotali,
fuq is-sbuhija u s-siwi taghha ghall-gid tal-Knisja u tas-socjeta.

I[s-sacerdot mhuwiex biss dak li, misjuq mill-imhabba, jiddedika hajtu kollha ghal Alla u
ghall-proxxmu, imma huwa wkoll dak li bis-sahha tal-ministeru tieghu jduq hafna mhabba.
Infatti 1-hidma sacerdotali tieghu tqieghdu f’sitwazzjonijiet fejn jir¢ievi aktar imhabba min
dik li hu jipprova jaghti. Diversi drabi sibt ruhi f ¢irkustanzi fejn, flok ma xandart il-Bxara t-
tajba, haddiehor kien bxara tajba ghalija. Meta ppruvajt inkun kanal tal-hniena ta’ Alla ghall-
ohrajn, haddiehor dewwaqni din il-hniena. Meta offrejt il-farag, tfarragt nara I-mirakli ta’
Alla jsehhu quddiemi. Xhin mort inhaddan, sibt lil min haddanni. Dawn huma ftit aspetti
mill-avventura tal-imhabba li hemm lesta ghal dawk li jwiegbu ghas-sejha sacerdotali.

Nifhem li llum aktar minn qatt qabel mhux fa¢li li wiehed jintebah li Gesu qed ifittxu; naf
ukoll li quddiem l-isfidi marbuta mal-vokazzjoni, hemm min jaf jaqta’ qalbu u jibga’ lura.

Huwa ghalhekk li hassejt li ghandi nikteb dan il-messagg f'din il-gurnata ta’ talb ghall-
vokazzjonijiet, biex naghmel il-qalb lil dawk 1li huma kurjuzi dwar din l-avventura
sacerdotali. Nixtiegkom temmnu li Gesti jemmen fikom. Mhux intom ghaziltu lilu, imma Hu
ghazel lilkom. Nistedinkom taghmluha aktar ma’ Gesu u tibzghux taghtuh cans ikellem lil
galbkom fit-talb. II-Knisja u s-soc¢jeta ghandhom bzonnkom.



Irrodd hajr lill-genituri, 1i fil-kura taghhom huwa fdat l-ewwel seminarju li hija 1-familja, li
jakkumpanjaw bit-talb lil uliedhom f'dan it-tfittix. Nesprimi l-gratitudni tieghi lill-katekisti u
lill-ghalliema, li hafna drabi jghinu fid-dixxerniment vokazzjonali.

Filwaqt li ghandi obbligu kbir lejn dawk is-sacerdoti qaddisin li bl-ghotja shiha taghhom
infushom, bl-impenn dizinteressat u bil-hegga ghall-appostolat kienu u ghadhom ta’
ispirazzjoni ghal hafna ohrajn li saru qassisin, inhoss li ghandi nitlob mahfra ta’ kemm-il
darba ahna s-sacerdoti nqasna milli nkunu ta’ ezempju tajjeb, u forsi ukoll konna ta’ xkiel
ghal min kien qed jistharreg is-sejha tieghu. Huwa fatt maghruf li sacerdot li huwa qrib ta’
Alla, spiritwalment docli, qrib in-nies, fkomunjoni ekklezjali, habbrieki u ferhan, huwa I-
aqwa promotur ghall-vokazzjonijiet sacerdotali.

Ghalhekk irrodd hajr lil Alla ghal dawk is-sacerdoti, membri ta’ istituti religjuzi, istituti
sekulari u fl-Ordo Virginum prezenti fid-djocesi taghna, li ta’ kuljum fis-skiet u b’fedelta
jimxu wara Kristu fqir, kast u ubbidjenti u jwasslu l-ferh u l-farag tieghu lill-bniedem ta’
zmienna, specjalment lid-dghajjef u 1-batut.

Filwaqt li naghmel sejha lill-Knisja fGhawdex biex ma tehdiex tahdem u titlob ghall-
vokazzjonijiet, nerga’ ngedded is-sejha li ghamilna ftit gimghat ilu, biex dawk li ghaddejjin
minn xi tbatija joffru t-tbatija taghhom ghall-vokazzjonijiet u jinkitbu f'dik il-“Katina ta’
Talb” imnedija mis-Seminarju taghna. Niehu din Il-okkazjoni biex fl-istess hin
nirringrazzjakom ghall-generozita kbira taghkom mas-Seminarju Magguri taghna. L-
ghajnuna taghkom lis-Seminarju hija apprezzata hafna u jiena cert li I-Mulej ipattilkom.

Nitlob fugkom ilkoll il-barka tas-Sema.

Moghtija mill-Kurja tal-Isqof, ir-Rabat, Ghawdex, nhar il-Gimgha 9 ta’ Mejju, tifkira ghaziza
ta’ San Gorg Preca.

